
GOUVÈNÈ CUOMO ANONSE YO CHWAZI FINALIS YO POU 6YÈM KONPETISYON 
ANYÈL 43NORTH LA  

  
16 Jèn Konpayi pral Fè Prezantasyon pou yo gen Chans vin yon Gayan pami Pri 5 

Milyon Dola, ki gen ladan Gran Pri 1 Milyon Dola a  
  

"Defi Tablo Foli Jèn Konpayi" Inogiral la Pèmèt Fanatik 43North Chwazi Ekip 
Prefere yo Avan Final la k ap Fèt 30 Oktòb  

  
  

Jodi a, Gouvènè Andrew M. Cuomo te anonse 16 finalis konpetisyon 43North ane sa yo 
ki pral vin nan Buffalo nan fen mwa a pou yo prezante pou yo ka gen chans gayan youn 
nan uit prim envestisman k ap rive 5 milyon dola ototal, ki gen ladan yon premye pri 1 
milyon dola. Jèn konpayi sa yo ap soti toupatou nan Etazini ansanm ak Kanada ak 
Polòy, epi yo kouvri yon bann seri endistri, soti nan konpayi platfòm lojisyèl yo pase nan 
aparèy medikal, pwodui konsomatè, rive nan entèlijans atifisyèl.  
  
"43North ap sipòte devlopman ekonomik nan Rejyon Lwès New York la pa mwayen kèk 
nan meyè jèn konpayi nan mond lan y ap pote vin nan rejyon an", Gouvènè Cuomo te 
deklare. "Renonme Buffalo genyen nan zafè siksè ak kwasans djòb la te pote nouvo 
kontantman pou rejyon an epi nou paka tann pou n wè kisa inovatè briyan sa yo ap pote 
sou tèren konpetisyon an."  
  
Animatè veteran Buffalo Bills la, John Murphy, te anonse finalis yo an dirèk nan (716) 
Food & Sport nan mitan yon foul ki plen ansyen patisipan, konseye, jij ak patnè 
kominotè 43North. Ane sa a, 43North ap òganize tou premye Defi Tablo Foli Jèn 
Konpayi an (Startup Madness Bracket Challenge). Yo envite tout moun vin patisipe nan 
defi gratis sa a, kote patisipan yo pral chwazi 10 jèn konpayi yo panse ki pral prezante 
sou sèn lan, kiyès uit pami yo ki pral resevwa envestisman, epi ki konpayi k ap resevwa 
envestisman premye plas la ki se 1 milyon dola.  
  
“N ap kontinye pran elan inovasyon an gras a konpetisyon 43North la ke yo rekonèt sou 
plan entènasyonal, epi mwen felisite tout finalis yo", Gouvènè Adjwen Kathy Hochul 
te deklare. “Konpetisyon an ap atire meyè ak antreprenè debitan ki pi entèlijan nan 
mond lan yo vin nan Buffalo, sa k ap kreye nouvo opòtinite pou djòb epi alimante 
ekonomi Rejyon Lwès New York la.”  
  
Moun k ap patisipe nan evènman ane sa yo ka atann yon pwogram yo redinamize k ap 
gen yon tou nouvo ansanm sèn, nouvo jij, ak kèk rebondisman yo pa atann. Menm jan 
ak ane avan yo, anplis gran pri 1 milyon dola a, ak sèt pri 500,000 dola yo, gayan yo ap 
resevwa espas lib nan nouvo enkibatè 43North ki nan Seneca One tower a, gid nan 



 

 

men konseye eksperimante ki nan domèn yo, ak aksè a lòt pwogram ensitasyon biznis 
yo.  
  
Prezidan 43North la, Alex Gress te deklare, "Pou sizyèm konpetisyon 43North la, nou 
te vle fè bagay premye plan epi fè kominote a kontan anpil pou finalis yo k ap vin 
prezante nan Buffalo pou yo gen chans resevwa pati pa yo nan 5 milyon dola. Buffalo 
se yon vil ki plen fanatik espò devwe, kidonk nou ap vire bagay yo pou anons finalis nou 
yo avèk Defi Tablo Foli Jèn Konpayi a n ap antre nan jwèt la pou pwofite de espri 
fanatis sa a".  
  
Komisè Pwovizwa, Prezidan ak Direktè Egzekitif Jeneral yo nonmen pou Empire 
State Development, Eric Gertler te deklare, "Sizyèm faz konpetisyon 43North la pral 
plis pwomouvwa redemaraj ekonomik li te alimante nan Rejyon Lwès New York lè yo 
atire biznis premye kri yo epi ba yo sipò yo bezwen pou yo devlope ak inove isit la".  
  
Patisipasyon nan Final 43North la gratis, men li obligatwa pou moun enskri ak rezève 
plas yo sou yon baz premye vini, premye sèvi. Tikè gratis pou Final 43North la k ap fèt 
30 Oktòb a 6pm nan sant espektak Shea's Performing Arts Center a epi y ap ka rezève 
yo nan 43North.org. Pou w patisipe nan Defi Tablo Foli Jèn Konpayi a vizite 
43North.org epi ranpli yon tablo avan 28 Oktòb pou w antre pou gen chans gayan yon 
ansanm konplè nan yon match Buffalo Sabres ak lòt avantaj VIP yo koutwazi Pegula 
Sports & Entertainment.  
  
Finalis 43North 2019 yo:  
  
BridgeCare - Seattle, WA  
Fondatè: Jamee Herbert  
Sitwèb: https://www.getbridgecare.com/  
  
BridgeCare se koparan ki alimante ak Entèlijans Atifisyèl (Artifical Intelligence, AI): yon 
avantaj pou milye travay k ap soulaje fado a pou paran k ap travay yo. Lè nou pwofite 
de avantaj taks yo pa itilize ase yo, BridgeCare rann li fasil ak abòdab pou chak 
anplwayè rezoud gwo defi y ap konfwonte sou plan swen sante ki te deja fòse 50% 
milenè yo kite djòb yo.  
  
Charmtech Labs (Capti) - Stony Brook, NY (epi yo te demenaje vin Buffalo piske y 
ap aplike pou 43North)  
Fondatè: Yevgen Borodin  
Sitwèb: https://www.captivoice.com/capti-site//  
  
Misyon Capti se pou yo responsabilize moun pou yo trete enfòmasyon nan fason ki pi 
efikas, simonte enkapasite aprantisaj yo ak obstak lang yo, epi rann li pi entèraktif ak 
aksesib pou fè lekti. Pwodui nou an, Capti Voice, se yon zouti sipò alfabetizasyon k ap 
pèmèt pwofesè yo pèsonalize aprantisaj pou elèv ki gen tout sòt kapasite epi ede elèv 
yo vin pi endepandan.  
  
Circuit Clinical (TrialScout) - Buffalo, NY  
Fondatè: Irfan Khan  
Sitwèb: http://www.circuitclinical.com/  

Circuit Clinical se youn nan pi gran òganizasyon rechèch entegre nan Etazini, epi gras a 
Ekip Sèvis Klinik li an (Clinical Services Team) ak platfòm pasyan li an, TrialScout, y ap 
responsabilize pasyan yo pou yo chwazi rechèch klinik kòm yon opsyon swen.  
  
Curiato - Kitchener, Ontario, Canada  
Ko-Fondatè yo: Moazam Khan ak Zied Etleb  
Sitwèb: https://www.curiato.com/  
  
Curiato se yon konpayi done syantifik nan estad klinik ki te devlope premye platfòm 
done sou po pou pwoteje kont kondisyon yo konn kontrakte nan lopital ki chè ak danjre 
tankou blesi kabann, tonbe sou kabann, enkontinans irinè, elatriye.  
  
Exit 7C - Milwaukee, WI  
Fondatè: Blessing Egbon  
Sitwèb: https://exit7c.com/  
  
Exit 7C rantabilize teknoloji pou ofri sèvis kabiran, antretyen, ak konfòmite nan fason 
efikas pou flòt transpò yo. Gras a yon lojisyèl eksklizif pou rasyonalize lojistik, 
planifikasyon, jesyon envantè, ak faktirasyon, yo ofri sèvis sou plas tankou vidanj luil 
machin, ranplasman kawoutchou, lave machin, ak plis sèvis pou flòt transpò yo, nan 
menm lokalite kote yo fè biznis lan, ak nan plis pase 34 vil.  
  
Glaze Prosthetics - Kraków, Poland  
Fondatè: Piotr Sajdak  
Sitwèb: https://glazeprosthetics.com/  
  
Misyon Glaze Prosthetics se pou kreye pwotèz pèsonalize ki reflete estil, vizyon ak 
pèsonalite moun k ap mete yo. Aktyèlman la, Glaze se sèl konpayi nan mond lan ki 
pèmèt moun ki anpite yo chwazi modèl, koulè, ak kalite finisyon bra pwotèz yo, sa ki 
retire yo nan kontrent manm pwostektik yo fabrike nan fason konvansyonèl yo.  
  
GroupRaise - Houston, TX  
Fondatè: Devin Baptiste  
Sitwèb: https://www.groupraise.com/  
  
GroupRaise se yon mache ki ede gwoup ki gen ant 20-200 moun fè rezèvasyon nan 
restoran ki vle fè don yon pousantaj lavant yo pou yon koz charitab.  
  
HotelsByDay - New York, NY  
Fondatè: Yannis Moati  
Sitwèb: https://www.hotelsbyday.com/  
  
HotelsByDay se yon mache k ap ofri teknoloji ak pwotokòl ki debloke envantè ak 
fleksibilite chanm sejou nan otèl yo lajounen. Avèk plis pase 99,000 rezèvasyon yo te 
reyalize nan 4 tran, HotelsByDay se yon solisyon pwouve ki ogmante revni, monetize lè 
chanm yo jeneralman konn pa an sèvis, redui depans akizisyon kliyan otèl yo, ak 
amelyore eksperyans envite yo.  
  

https://protect2.fireeye.com/url?k=0952853e-5574b18a-09507c0b-000babd9fe9f-b6ab23598fdc3672&q=1&u=https%3A%2F%2Fwww.curiato.com%2F
https://protect2.fireeye.com/url?k=2cd83c68-70fe08dc-2cdac55d-000babd9fe9f-13899a9488dba1cb&q=1&u=https%3A%2F%2Fexit7c.com%2F
https://protect2.fireeye.com/url?k=2b4550a3-77636417-2b47a996-000babd9fe9f-0cbf75a08fb72be5&q=1&u=https%3A%2F%2Fglazeprosthetics.com%2F
https://protect2.fireeye.com/url?k=aa23e7d0-f605d364-aa211ee5-000babd9fe9f-218f4511f03b117d&q=1&u=https%3A%2F%2Fwww.groupraise.com%2F
https://protect2.fireeye.com/url?k=96e201a6-cac43512-96e0f893-000babd9fe9f-c0914c8e46e382cb&q=1&u=https%3A%2F%2Fwww.hotelsbyday.com%2Fen


 

 

Peanut Butter - Chicago, IL  
Fondatè: David Aronson  
Sitwèb: https://www.getpeanutbutter.com/  
  
Peanut Butter ap ede konpayi yo ofri asistans pou prè etidyan kòm yon avantaj. 
Anplwayè k ap ofri asistans pou prè etidyan yo kapab anboche pi rapid, kenbe talan yo 
pi lontan, epi amelyore divèsite, pandan y ap gen yon efè pozitif sou avni finansye 
anplwaye yo epi kontribiye nan solisyon pou rezoud kriz dèt etidyan yo evalye a 1.5 
milyon milya dola.  
  
PocketSuite - San Francisco, CA  
Fondatè: Chinwe Onyeagoro  
Sitwèb: https://pocketsuite.io/  
  
PocketSuite ede nenpòt antreprenè k ap travay pou kont yo fè lajan lè yo rann li pi fasil 
pou kliyan yo kòmande sèvis yo ak peye yo nan fason regilye. Ou ka jwenn aksè a tout 
enfòmasyon ak orè kliyan ou an, pran randevou, resevwa peman, epi jere biznis ou, fè 
tout apati yon telefòn entèlijan.  
  
Public Goods - New York, NY  
Fondatè: Morgan Hirsh  
Sitwèb: https://www.publicgoods.com/  
  
Public Goods se yon vèsyon kote w ap jwenn tout atik esansyèl yo yon sèl kote, soti 
nan atik swen pèsonèl pase nan pwodui menaj yo rive nan vitamin ak pwodui alimantè. 
Pwovizyon nou yo bon pou lasante, yo bon kalite, yo dirab epi yo vrèman bon manche.  
  
Rally - New York, NY  
Fondatè: Numaan Akram  
Sitwèb: https://rally.co/  
  
Rally se yon platfòm teknoloji ki te deplase anpil santèn milye pasaje lè yo pèmèt moun 
yo ajoute tèt yo epi kreye trajè bis sou demann. Rally kreye solisyon transpò komen 
tanporè, k ap kreye nouvo deman pou endistri bis prive a. Nan mache plizyè volè Rally 
ye a, benefisyè prensipal yo se pasaje yo, chofè bis yo, ak evènman yo.  
  
RankScience - San Francisco, CA  
Fondatè: Ryan Bednar  
Sitwèb: https://www.rankscience.com/  
  
RankScience se yon otomasyon Optimizasyon Motè Rechèch (Search engine 
optimization, SEO) ak yon platfòm tès pataje. Lojisyèl la optimize gwo sitwèb yo an 
pèmanans pou yo ogmante sikilasyon rechèch òganik apati Google. Biznis ki serye nan 
zafè pwomosyon SEO yo ka swa konstwi pwòp lojisyèl SEO A/B pa yo sou plas (menm 
jan ak Airbnb, Pinterest, Quora, elatriye), oswa yo ka achte lojisyèl nou an san yo pa 
depanse okenn resous enjeniri.  
  
Robodub - Seattle, WA  
Fondatè: Parminder Devsi  

Sitwèb: https://www.robodub.com/  
  
Robodub ap rezoud dènye kilomèt nan kad efò pou rezoud pwoblèm lojistik yo ak yon 
nouvo brevè ki annatant pou teknoloji dwòn. Dwòn nou yo ka pote plizyè chay itil, chay 
dinamik/ki pa ret anplas, epi yo ka vole nan kondisyon metewo ki pi difisil yo. Pami 
kliyan nou yo, nou genyen Lamarin, Lame, Fòs Operasyon Espesyal (Special Ops 
Forces), ak Fòs Ayeryèn Etazini yo.  
  
Strayos - St. Louis, MO  
Fondatè: Ravi Sahu  
Sitwèb: https://www.strayos.com/  
  
Strayos se yon platfòm Entèlijans Atifisyèl k ap ede redui pri ak amelyore efikasite nan 
kad operasyon minyè yo pou optimize travay foraj/dinamitaj ak detekson objè anba tè 
avan yo fouye pou pwojè enfrastrikti yo.  
  
Whose Your Landlord - New York, NY  
Fondatè: Ofo Ezeugwu  
Sitwèb: https://www.whoseyourlandlord.com/  
  
Whose Your Landlord se yon platfòm Lojisyèl Antanke Platfòm (Software as a service, 
SaaS) k ap responsabilize epi enfòme kominote lokatè a pa mwayen evalyasyon mèt 
kay yo ak kontni alfabetizasyon sou lojman an. Objektif nou se pou n ogmante 
transparans nan mache rezidansyèl la, epi relye eka ki genyen nan kominikasyon ant 
lokatè ak mèt kay yo pa mwayen evalyasyon yo verifye ak pa mwayen lojisyèl analiz 
santiman an liy.  
  
Pou jwenn plis enfòmasyon sou 43North, vizite 43north.org.  

